
Мордовиянең мәктәп  туклануын оештыру тәҗрибәсе халыкара дәрәҗәгә чыга

Мәгариф һәм кадрлар әзерләү өлкәсендә хезмәттәшлекне ныгыту, балаларны сәламәт
мәктәп туклануы белән тәэмин итү буенча уртак дәүләтара проектларны гамәлгә ашыру
өчен яхшы перспективалар тупланган. Бу юнәлеш, Артём Здунов ассызыклаганча,
Россия Федерациясе Президенты Владимир Путинның стратегик йөкләмәләренең берсе
булып тора. Мордовия Республикасы аны гамәлгә ашыруда бик актив катнаша. Исегезгә
төшерәбез, 2021 елда Россия Федерациясе Дәүләт Советының “Мәгариф” юнәлеше
буенча комиссиясе составында “Мәктәп укучыларын тукландыру оешмасы” эшче төркеме
оештырылды - аны Мордовия башлыгы Артём Здунов җитәкләде. Эшенең төп эчтәлеге
булып мәктәп туклануының куркынычсызлыгын һәм сыйфатын тәэмин итү мәсьәләләре
тора.      “Федераль хакимият органнары, төбәкләр белән бергә, башлангыч мәктәп
укучыларының 1-4 сыйныф укучыларының 100% бушлай кайнар ризык белән тәэмин итү
буенча Президентыбыз куйган бурычны хәл итәбез. Мәктәп туклануы мәсьәләләре
буенча ике тапкыр Мордовиядә Бөтенроссия ата - аналар форумы үткәрдек”, - ди
республика башлыгы. Әйтеп китәргә кирәк, Мордовиядә барлыгы 294 гомуми белем бирү
мәктәбе эшли.

Артём Здунов төбәктә мәктәп туклануын оештыру буенча эшнең ничек төзелүе турында
сөйләде. “Без үзебез өчен өч төп компонентны билгеләдек: бу - заманча
инфраструктура, сыйфатлы продуктлар һәм мәктәптә өйдә формалашкан сәламәт
туклану гадәтләре, - дип билгеләп үтте республика җитәкчесе. - Сыйфатны тәэмин итү
өчен, җирле җитештерүчеләрнең сыналган товарларына өстенлек бирәбез. Мәктәп
ашханәләре өчен җитештерелгән продукциянең 82 проценты республика
предприятиеләреннән сатып алына”.
Быел мәктәпләрнең барлык башлангыч сыйныф укучылары бушлай кайнар ризык белән
тәэмин ителгән. Цикллы меню ике уку атнасына исәпләнгән, ул СанПиН таләпләренә
туры китереп төзелгән. Балансланган, кайнар һәм сыйфатлы туклану барлык
куркынычсызлык таләпләренә җавап бирә. Роспотребнадзор республикабыз
мәктәпләрендә ризыкны тикшереп тора. Мордовия Республикасы тәҗрибәсе нигезендә
ата-аналар контроле системасы урнаштырылган.
Бу өлкәдә төрле конкурслар да оештырыла. Шулай, 2023 елның икенче кварталында
Мордовия Республикасында “Иң яхшы мәктәп ашханәсе” Бөтенроссия конкурсының
республика этабы үткәрелгән иде. Конкурсны үткәрү мәгариф оешмаларында
укучыларны кайнар ризык белән тәэмин итүнең гамәлдәге системасын, аның
нәтиҗәлелеген, мәктәп ашханәсе хезмәткәрләренең профессиональлек дәрәҗәсен,
аш-су осталарының иҗади шәхесен һәм шәхси осталыгын бәяләүне күздә тотты.
Конкурска Мордовия Республикасының 21 мәктәбе 

материаллар тәкъдим итте, шуларның 17се «Авыл мәктәбенең иң яхшы ашханәсе»номинациясендә һәм җидесе «Шәһәр мәктәбенең иң яхшы ашханәсе» номинациясендәбулдылар. “Иң яхшы авыл мәктәбе ашханәсе” номинациясендә призерлар арасындаЭльвира Искәндәр кызы Киреева җитәкчелегендә Ромоданово районы Белозерье уртагомуми белем бирү мәктәбе дә иде. Мәктәптә укучыларның туклануы өчен җаваплымәктәп директоры урынбасары Зульфия Шәмил кызы Кадеркаева. Мәктәптә тукланубуенча мәгълуматны Зульфия Шәмил кызы белән әңгәмәдә ишеттем:- Белозерье урта гомуми белем бирү мәктәбенең 160 башлангыч (1-4) сыйныф укучыларыике тапкыр түләүсез туклана. Әйтеп китәргә кирәк, иртәнге аш рационына итлеризыклар керә. Шулай ук түләүсез (по справкам) төп мәктәпнең 121, алты укучы чиклесәламәтлеге булганнар (с ограниченными возможностями), берәү махсус хәрби операциявәкиле (СВО) баласы, 25 - озайтылган көн группасы укучылары (төшке аш белән)тукланалар. “Аксиома” белән хезмәттәшлек итәбез һәм 21 укучы түләп туклана. Ашпешерүчеләребез – Садыкова Альфия Рәшит кызы белән Султанова Раилә Кәмил кызы,тырышып СанПиН таләпләренә туры китереп төзелгән меню буенча әзерләгән ашларынукучыларыбыз яратып ашыйлар. Һәр айның соңгы пәнҗешәмбесендә ата-аналарконтроле үтә.“Иң яхшы авыл мәктәбе ашханәсе” номинациясендә призерлар киләчәктә дә бу исемнеңтагы да югары үрләренә менеп, файдалы һәм тәмле ашлар белән Белозерье урта гомумибелем бирү мәктәбе укучыларын тукландырырлар дип ышанабыз.  Наилә НАСЫРОВА

